
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ҚАРЖЫГЕРЛЕР КӘСІБИ МЕРЕКЕДЕ МАРАПАТТАЛДЫ
Қазалы ауданында Ұлттық 

валюта күні және қаржы сала-
сы қызметкерлерінің кәсіби 
мерекесіне арналған «Қаржы-
халық    қазынасы» атты салта-
натты шара өтті.

Әйтеке би кенттік Мәдениет 
үйінде өткен    мерекелік 
шараға аудан әкімі Алмасбек 
Есмаханов    қатысып, еліміздің 
экономикалық      қуатын көтеріп, 
тұрғындардың      әл-ауқатын арт-
тыру жолында     жемісті еңбек 
етіп жүрген       қаржыгерлер 
мен сала ардагерлерін кәсіби 
мерекелерімен  құттықтады.

-Ел экономикасының даму-
ын оның күретамыры – қаржы 
жүйесінсіз елестету     мүмкін 
емес. Бүкіл елдің тағдырына 
тікелей     қатысы         бар    бұл 
сала   жауапкершілікті            қажет 
етеді. Қазалы ауданының қаржы 
қазанында тәуелсіздік алған 
жылдары 171886 мың теңге 
болды. Бүгінде аудан бюджеті 
26,7 млрд. теңгеге жетіп отыр. 
Тәуелсіздік алған 32 жылдың        
ішіндегі              айырмашылық 
жер мен көктей. Бұл дегеніміз, 
аудан экономикасы жүйелі түрде 
жақсарып,    ахуалымыздың 
артқандығы. Жыл басынан бері 
барлық макроэкономикалық 

көрсеткіштеріміз 100 пай-
ыздан артық орында-
лып, жоғары нәтижелерге 
қол           жеткізіп келеміз. Бұл 
көз қуантарлық көрсеткіштер 
мен өңірді дамыту бағытында 
қолға алынған жұмыстар 
қаржыгерлердің қажырлы еңбегі. 
Президентіміздің, Үкіметтің 
қолдауымен, облыс әкімінің 
басшылығымен Сыр өңірінде 
мақсатты бастамалар қолға алы-
нып, ауқымды жобалар жүзеге 
асуда. Жақында     ғана Сыр 
өңіріне арнайы жұмыс сапары-
мен келген Мемлекет басшысы 

Қасым-Жомарт Кемелұлы өңірдің 
әлеуметтік-экономикалық да-
муына оң бағасын берді. Са-
пар қортындысымен Сыр 
өңірінің өсіп-өркендеуіне үлес 
қосып жүрген          бірқатар 
жерлестерімізді мемлекеттік 
наградалармен марапатта-
ды.      Тиыннан теңге құрап, 
табыстың берекесін тасытқан 
ардагерлеріміз ауданымыздың 
экономикалық көрсеткіштерінің 
артуына талмай еңбек етті.     
Қазіргі таңда сала ардагерлері 
салып кеткен сара жолды 
олардың ізбасарлары лайықты 

жалғастырып келеді. Осын-
дай жауапты міндет жүктелген 
мамандықты     меңгеріп, 
қазыналы Қазалы жерінің 
көркеюі жолында талмай еңбек 
етіп жатқан Сіздерге аудан 
халқының     атынан шынайы 
ризашылығымды білдіремін, 
- деді аудан әкімі Алмасбек 
Әбілқасымұлы.

Мерекелік шарада қаржы 
саласында жемісті еңбек 
етіп жүрген      бірқатар 
қаржыгерлерге облыс және 
аудан әкімінің, облыс әкімі 
орынбасарының,     облыстық 
экономика және қаржы 
басқармасы басшысының, 
«Қызылорда облысының 

кәсіподақтар орталығы» 
аумақтық кәсіподақтар 
бірлестігінің «Алғыс  хаттары» та-
бысталды. 

Сонымен қатар, қаржы сала-
сында ұзақ жылдар бойы еңбек 
етіп келе жатқан есепшілер: 
Ерғали Алдамжаров пен Пе-
ризат Байымбетоваға Қазалы 
ауданының Құрмет грамтотасы 
табысталды.

Салтанатты шара мере-
ке иелеріне арналған аудан 
өнерпаздарының концертіне 
ұласты.

МӘЖІЛІСТЕ ТАЗАЛЫҚ МӘСЕЛЕСІ ҚАРАЛДЫ
Мемлекет басшысы Қасым-

Жомарт Тоқаевтың бастама-
сымен елімізде            өткен 
жылдан бері «Таза Қазақстан» 
экологиялық акциясы қолға 
алынып, жыл көлемінде 
тазалық шаралары үздіксіз 
ұйымдастырылып   келеді. 

Аудан әкімі Алмасбек Есма-
ханов тазалық акциясы аясын-
да аудан      көлемінде жасала-
тын күзгі санитарлық тазалық 
және абаттандыру жұмыстары 
жөнінде  мәжіліс өткізіп,  қала, 
кент  және ауылдық округ 
әкімдері мен сала басшыларына 
бірқатар  тапсырмалар  берді.

-Мемлекет басшысы 
Қасым-Жомарт Кемелұлы 
Тоқаев «Елімізді абаттан-
дыру және көгалдандыру – 
үлкен мемлекеттік маңызы 
бар іс. Бұл бір реттік науқан 
емес, жалпыұлттық міндет. 
Мұндай жұмыс үнемі жүргізілуі 
керек»- деген болатын. 
Өздеріңіз білесіздер, тазалық 
мәселесі аймақ басшысы 
Нұрлыбек Машбекұлының 
тұрақты бақылауында. Ты-

нымсыз тірлік пен жүйелі 
жұмыстың нәтижесінде об-
лыс орталығы еліміздегі ең 
таза қалалардың қатарынан 
табылып отыр. Бізде бұл 
үдерістен қалыс қалмай, «Таза 
Қазақстан» экологиялық акци-
ясына өз үлесімізді қосуымыз 
қажет. Күз мезгілі санитарлық 
тазалықты екі есе қажет ететін 
уақыт. Себебі талдан түскен     
жапырақтар әпсәтте тазалаған 
жеріңді       басып қалады. 
Мұны жауын-шашын болмай  
тұрып,        жинап алғанымыз 
өзімізге тиімді. Сондықтан 
аудан бойынша аптаның әр 
күнінде тазалық жұмыстары са-
палы ұйымдастырылуы тиіс, 
- деді аудан әкімі Алмасбек 
Әбілқасымұлы.

Мәжілісте аудан әкімі 
әкімдермен тиісті сала бас-
шыларына қар, жаңбыр ма-
усымы басталғанға дейін 
тазалық жұмыстарын күшейтіп, 
аяқ су арықтарының бойын, 
көшелерді қураған шөптер мен 
жапырақтардан      уақытында 
тазалап алуды         тапсыр-

ды. Бұған қоса,   аялдама-
лар, жол белгілері мен түнгі          
жарықшамдарын сырлау, 
кәсіпкерлік нысандарының 
қасбеттерін әрлеу, аумақтарын 
қалыпқа келтіру,       ба-
зар маңындағы жайма сау-
да қатарларын ретке келтіру, 
белгіленбеген орындарға 
қоқыс тастаған азаматтарға 
тиісті шара қабылдау сынды 

жұмыстарды жүргізу  қажеттігін  
ескертті.

Сонымен қатар, «Таза 
Қазақстан» экологиялық акция-
сына туған жердің тазалығы үшін 
тұрғындарды белсене қатысуға 
ұйымдастыру керектігін 
жеткізді.

Қазалы ауданы 
әкімдігінің

 баспасөз қызметі

КӨПҚАБАТТЫ ТҰРҒЫН ҮЙЛЕРДІҢ ЕСІКТЕРІ 
АУЫСТЫРЫЛЫП, СУ ҚЫСПАҚТЫ МҰНАРА 

ЖӨНДЕЛУДЕ

Аудан әкімі Алмасбек Ес-
маханов Әйтеке би кентінің 
теміржол вокзалы жанындағы 
су қыспақты мұнараға жүргізіліп 
жатқан ағымдағы жөндеу 
жұмыстарымен танысты. 
Қазіргі таңда       су қыспақты     
мұнарасының қасбетін сырлау 
жұмыстары   жүргізілуде. Сондай-
ақ, ағаш есік-терезесі          мен 
шатырын  ауыстыру   жұмыстары  
жүргізіледі. 

Алмасбек Әбілқасымұлы 
мердігер мекеме «LTD TABYS 
GROUP» ЖШС-нің жауапты 
өкіліне тарихи нысанның жөндеу 
жұмыстарын сапалы жүргізуді 
тапсырды. 

Әйтеке би кентiндегі су 
қыспақты           мұнара          ХХ   
ғасырдың басында, «Орын-
бор-Ташкент» теміржол 
құрылысы кезінде       салынған      
архитектуралық        ескерткiштердiң      
бiрi. Ғасырдан              астам та-
рихы бар Әйтеке би кентіндегі               

теміржол вокзалын сумен   
қамтамасыз етіп отырған нысан 
әлі күнге дейін жұмыс істеп тұр. 
Мұнара  күйдірілген кірпіштен 
салынған, биіктігі 29, ені 8 метр, 
2 қабаттан тұрады. 

Аудан басшысы  мұнан кейін 
Жанқожа батыр көшесінің 
бойындағы «Мелиора-
тор» мөлтек      ауданындағы  
көпқабатты тұрғын үйлердің 
есігін ауыстыру жұмыстарын 
көрді. Бүгінде демеушілік 
есебінен мөлтек аудандағы 
номері:  107,109,111,113,119 
121-ші  көпқабатты үйлердің 
сыртқы    есіктері        ауыстыры-
луда. 

Көпқабатты үйлердің 
тұрғындары қыс мезгіліне 
жеткізбей үйлерінің есіктері 
мен терезелерін ауыстырып 
беріп жатқан жұмыстарды 
ұйымдастырған аудан әкімі мен 
азаматтарға ризашылықтарын 
жеткізді.

ЖЕКЕ ҚАБЫЛДАУ ӨТКІЗДІ

Аудан әкімі Алмасбек Есма-
ханов «AMANAT» партиясының 
Қазалы аудандық филиалын-
да кезектілік тәртібімен аудан 
тұрғындарын жеке мәселелері 
бойынша қабылдады.

Қабылдауға кел-
ген азаматтардың басым 
көпшілігі жұмысқа орна-
ласу, тұрғын үй және жер 
кезегі, көшелерді асфальттау, 
әлеуметтік көмек, денсаулық 
сақтау     мәселелеріне қатысты 
өтініштерін білдірді.

Аудан әкімі әрбір азаматтың 

көтерген мәселесін мұқият 
тыңдап, кейбір сауалдар 
сол сәтте жауапты сала 
басшыларының қатысуымен 
талқыланды. Ал жекелеген 
өтініштер тиісті мекемелер-
ге жолданып, заң шеңберінде 
шешу жолдары қаралатыны ай-
тылды.

Сондай-ақ, аудан әкімі 
тұрғындар өтініштерінің на-
зардан тыс қалмайтынын және 
олардың орындалу барысы 
өз бақылауында болатынын 
жеткізді.

АУДАН ӘКІМІ ЕҢБЕК ЖӘНЕ ТЫЛ АРДАГЕРІ 
ЕРТАС СӘДУАҚАСОВТЫ ҚАБЫЛДАДЫ

Аудан әкімі Алмасбек Есма-
ханов саналы ғұмырын ауыл 
шаруашылығы саласына ар-
нап, ел игілігі жолында табан-
ды еңбек еткен еңбек және 
тыл ардагері, абыз ақсақал 
Ертас Сәдуақасовты арнайы 
қабылдады.  

Кездесу барысында аудан 
басшысы           ақсақалдың 
ел дамуына қосқан үлесін 
ерекше атап өтіп, ілтипат 
білдірді. Сондай-ақ, аға буын 
өкілдерінің ақыл-кеңесі мен 
өмірлік тәжірибесі кейінгі 
ұрпақ үшін қашанда маңызды 
екенін жеткізіп,  ардагерге зор 
денсаулық, ұзақ ғұмыр тілеп, 

алғыс білдірді.  
Өз кезегінде Ертас 

Сәдуақасов аудан әкіміне 
ризашылығын білдіріп, өңірдің 
өркендеуі жолындағы бастама-
ларына   сәттілік  тіледі.

Ертас      Сәдуақасов  1938 
жылы Қазалы ауданын-
да  дүниеге келген. Еңбек 
ардагері жастайынан өңірдің 
ауыл шаруашылығы          оның 
ішінде мал шаруашылығы 
саласының дамуына       елеулі 
үлес қосқан. Сол кездегі 
«Бозкөл» совхозындағы қой 
шаруашылықтарына жем-
шөп жеткізу жұмыстарымен 
айналысқан.

«ТАЗА ҚАЗАҚСТАН» АКЦИЯСЫ АЯСЫНДА 
КЕЗЕКТІ СЕНБІЛІК ӨТТІ

Қазалы ауданында «Таза 
Қазақстан» республикалық 
тазалық акциясы аясын-
да сенбілік жұмыстары 
ұйымдастырылды. 

Аудан орталығы Әйтеке 
би кентіндегі мекеме-
лер мен кәсіпорындары                  
қызметкерлері  7   аймаққа 
бөлініп, Т.Бөріқұлақов, 
Жаңқожа батыр, В.Счастнов,     
Р.Бағланова басқада бірқатар 
орталық көшелерде тиісті 
тазалық жұмыстарын  жүргізді. 

Сенбілік барысында 
Әйтеке би кентіндегі Вокзал 
аумағындағы саябақта тиісті 
тазалық жұмыстары қарқынды 
түрде жүргізілді.

Республикалық тазалық 
акциясы аясында өткізілген 
сенбілік жұмыстарын ау-

дан әкімі          Алмасбек Ес-
маханов жауаптылармен 
бірге аралап көріп, тазалық 
жұмыстарындағы кемшіліктер 
жөнінде  бірқатар тапсырмалар 
берді. 

Аудан көлемінде 
ұйымдастырылған тазалық ша-
раларына 98 мекемеден 1125 
қызметкер қатысып, 11 техни-
ка жұмылдырылды. Сондай-
ақ, 12,1 тонна бей-берекетсіз 
қоқыстар жиналып, арнайы 
орынға шығарылды.

Айта кетейік, тазалық ак-
циясы аясындағы сенбілік 
жұмыстары аудан орталығымен 
қатар барлық ауылдық округ-
терде жалғасты.

Қазалы ауданы
әкімдігінің 

баспасөз қызметі

«САРЫБҰЛАҚ» АУЫЛЫНЫҢ БҮГІНГІ ТЫНЫСЫ
«Сарыбұлақ» ауылдық 

округі – ауданның шалғайында 
орналасқанымен, ауыл 
тіршілігінің тынысы тоқтамаған, 
мал шаруашылығын       негізгі 
табыс көзіне айналдырған 
елді мекендердің бірі. Соңғы 
жылдары округте ауыз су 
мәселесін шешу, инженерлік 
инфрақұрылымды жаңарту, 
кәсіпкерлікті дамыту, 
тұрғындарды жұмыспен қамту 
және қоғамдық қауіпсіздікті 
сақтау  бағытында ауқымды 
жұмыстар атқарылып 
келеді. Ауылдың әлеуметтік-
экономикалық ахуалы, алдағы 
жоспарлары мен нақты 
нәтижелер туралы «Сарыбұлақ» 
ауылдық округінің әкімі Руслан 
Жаңабаймен     сұхбаттасқан 
едік.

– Руслан Алпысұлы, 
бірінші кезекте округтің 
қазіргі демографиялық және 
аумақтық жағдайы жөнінде 
айтып  өтсеңіз?

–«Сарыбұлақ» ауылдық 
округінде  470 тұрғын, 78 от-
басы өмір сүріп жатыр. Ауыл 
облыс орталығынан 480 
шақырым, аудан орталығынан 
120 шақырым қашықтықта 
орналасқан. Жалпы жер көлемі 
3045 гектар. «Сарыбұлақ» ауыл 
шаруашылығына       бейім елді 
мекен. Жергілікті халықтың    
негізгі күнкөрісі  мал өсіру және 
оның  өнімдерін  ұқсату.

– Соңғы     жылдары 
ауылдардың дамуы көбіне 
кәсіпкерлікке байланысты. 
«Сарыбұлақ» бұл бағытта 
қаншалықты алға басып 
келеді?

-Округ бойынша 37 
кәсіпкерлік нысаны жұмыс 
істеп тұр. Олар  ауыл 
шаруашылығы кооперативтері, 
шаруа қожалықтары, мал 
шаруашылығымен айналыса-
тын кәсіпкерлер, дүкендер, 
темір шеберханасы мен балық 
шаруашылығы бар.

Кәсіпкерліктің белсенділік 
көрсеткіші  98,2 пайыз. 
Тіркелген кәсіпкерлердің басым 
бөлігі нақты жұмыс істеп келеді  
деуге болады. 2025 жылы 2 жаңа 
кәсіпкер тіркелді.  Үкіметтің  
түрлі қолдау тетіктері 
кәсіпкерліктің  жанда-
нуына  ықпал  етуде.

– А у ы л д а р 
үшін ең маңызды 
мәселелердің бірі 
– таза ауыз су. 
Бұл бағытта нақты 
қандай жұмыстар 
атқарылды?

– Ауыз су мәселесі 
«Сарыбұлақ» ауы-
лында ұзақ жыл-
дар бойы шешімін 
күткен ауқымды про-
блема. 2024 жылы 
«Геотерм» ЖШС      
зерттеу жүргізіп, 
скважина қазылды. 
Тереңдігі 150 метр, 
тәуліктік су қоры 481 
текше метр. Бұл ауыл 

халқын толық қамтамасыз етуге 
жеткілікті.

Скважинаға  суды 
жинақтайтын арнайы қондырғы 
орнатылды. 730 млн. теңгеге 
жоба-сметалық құжат дай-
ындалып, тендердің нәтижесі 
бойынша «Дәнекер» ЖШС 
жұмыстарды қолға алды. Бұл – 
ауылдың әлеуметтік жағдайын 
айтарлықтай жақсартатын 
маңызды жоба.

– И н ж е н е р л і к 
инфрақұрылым – ауыл 
өмірінің жақсаруына  тікелей 
әсер етеді. Бұл бағытта 
қандай жұмыстар атқарылып 
жатыр?

– Қазіргі таңда ауылдағы 
үйлер электр жарығымен түгел 
қамтылған. Электр желілері 4,5 
шақырымды қамтиды. Алайда 
көптеген бағаналар ескірген: 
18 бетон, 125 жартылай бетон 
және ағаш бағаналар бар. Сол 
себепті электр жүйесін толық 
жаңғырту  қажеттілігі  туындады.

Осыған орай,  жобалық-
сметалық  құжаттарын әзірлеуге 
1,9 млн. теңге бөлінді. Са-
раптамадан өткен соң, қаржы 
қарастырылса, желілер толық 
ауыстырылып, жаңа стандартқа 
сай жаңартылады.

– Ауылдағы жұмыспен 
қамту мәселесі қалай 
шешіліп жатыр?

– Жұмыссыздықты азайту – 
негізгі бағыттарымыздың бірі. 
Биылдың   өзінде  12 тұрғын 
қоғамдық жұмысқа, 3 азамат  
«Күміс жас» бағдарламасы 
арқылы, 3 адам  тұрақты 
жұмысқа орналасты. Жыл сай-
ын  15–20 адамды жұмыспен 
қамтып отырмыз. 

– «Ауыл аманаты» жобасы 
ауылға қандай серпін берді?

– Жоба өте     тиімді бо-
лып отыр. 2,5 пайыздық несие 
арқылы  тұрғындар өз кәсібін 
бастауға мүмкіндік алды.
Мәселен, әр    жылдары  Шын-
берген  Алтын  8,6 млн. теңге 
алып, жылыжай бизнесін баста-
ды. Қожаберген Шынболат  4,9 
млн. теңге алып, түйе  жүнінен 
көрпе тігетін    станок    сатып 
алды. 2021–2025 жылдары 4 
кәсіпкер  1 млн. 476 800 теңге,3 

кәсіпкер  1млн. 572 
800 теңге көлемінде 
қайтарымсыз грант 
алды.

– «Таза ауыл» 
м ә д е н и е т і н 
қ а л ы п т а с т ы р у 
б а ғ ы т ы н д а ғ ы 
ж ұ м ы с т а р ғ а 
тоқталсаңыз?

– Жыл сайын көктем 
және күз мезгілінде 
санитарлық тазарту 
айлықтары өтеді. На-
урыз–мамыр және 
қыркүйек–қараша ай-
ларында ауыл ішіндегі 
қоқыстар тазаланып, 
көшелер көркейтіледі. 
Бұл жұмысқа мекемелер 
ғана емес, ауыл жаста-
ры, тұрғындар белсенді 
қатысады. Таза орта 
– тұрмыс сапасының 
көрсеткіші.

– Мал 
шаруашылығы округтің 
негізгі саласы екенін білеміз. 
Қазір округте қанша мал басы 
бар?

– Ауылдық   округте  600 бас 
ірі қара, 1436 бас қой-ешкі, 1922 
бас жылқы,  724 бас түйе бар.

Ветеринариялық іс-шаралар 
толық жүргізілді. Сібір жара-
сы, аусыл, қарасан, күл, құтыру    
ауруларына қарсы малдарға 
вакциналар салынды. Сарыпқа 
қан алу жұмыстарынан кейін 
ешқандай індет белгілері 
анықталған жоқ.

– Ауылдың мәдени 
және рухани өміріне 
тоқталсаңыз. Жастар мен ба-
лалар үшін қандай шаралар 
ұйымдастырылады?

– «Сарыбұлақ ауылдық клу-
бы» аудандық мәдениет үйімен 
бірлесе отырып, халықтың 
шығармашылық әлеуетін да-
мытуда. Ұлттық салт-дәстүр, 
тарихи таным бағытында кеш-
тер, көрмелер,      үйірмелер 
өткізіледі.

Ауыл кітапханасы жұмыс 
істейді. Тұрғындарға арналған 
танымдық, әдеби және 
мәдени іс-шаралар тұрақты 
ұйымдастырылады.

– Спорт саласы, жастардың 

бос уақытын тиімді өткізу 
мәселесі қалай шешілген?

– Ауылда жасанды жабыны 
бар шағын спорт алаңы бар. 
Кешкі уақытта ауыл жастары 
футбол ойнап, жаттығу жасай-
ды. Бұл – ауылда спорттың да-
муына, жастардың бос уақытын 
тиімді ұйымдастыруға үлкен 
мүмкіндік.

– Қоғамдық тәртіп пен 
қауіпсіздік мәселесі қандай 
деңгейде?

– Учаскелік поли-
ция инспекторы қоғамдық 
ұйымдармен       бірлесе отырып 
профилактикалық жұмыстарды 
тұрақты жүргізіп келеді. Соның 
нәтижесінде жыл басынан бері 
бірде-бір қылмыс тіркелген 
жоқ. Бұл – ауылдағы тәртіп пен 
бірліктің көрінісі.

–Ауылдың болашағына 
қатысты қандай 
жоспарларыңыз бар?

– Алдағы уақытта ауыз 
су жобасын толық аяқтау, 
электр желілерін жаңғырту, 
ауылішілік  жолдарды жақсарту, 
кәсіпкерлікті одан әрі дамыту, 
жастарға арналған жаңа жоба-
ларды іске асыру жоспарымыз-
да бар.     Ауылдың әлеуетін арт-
тыру үшін барлық мүмкіндіктерді 
пайдаланамыз.

– Сұхбат соңында 
« С а р ы б ұ л а қ »  
е л д і - м е к е н і н і ң 
тұрғындарына айтар 
тілегіңіз?

– Ауыл – біздің 
ортақ үйіміз. Бірлік пен 
еңбектің       арқасында 
ғана өркендейміз. Ең 
бастысы – ынтымақ, 
тыныштық    және 
жасалған іске қолдау. 
Барша ауылдастары-
ма амандық, береке 
тілеймін!

-Әңгімеңізге рах-
мет! Жұмысыңызға 
толағай табыстар 
тілейміз!

Ұлпан 
ЖӘДІГЕРҚЫЗЫ,
«Тұран-Қазалы»

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Қазынашылық жүйесіндегі 
сыбайлас жемқорлықтың 

алдын алу мәселелері
Сыбайлас жемқорлық-

мемлекет дамуына, 
қоғамның тұрақтылығына 
және азаматтардың билік 
институттарына деген 
сеніміне           нұқсан 
келтіретін ең өзекті 
мәселелердің бірі. 
Мемлекеттік қаржы 
жүйесінің    маңызды 
буыны болып табыла-
тын Қазынашылық ор-
гандары қызметінде 
адалдық пен ашықтық 
сақталуы мемлекеттік 
саясаттың тиімді жүзеге  
асырылуының негізгі 
кепілі болып саналады.

Қазынашылық жүйесі 
республикалық және 
жергілікті бюджеттер 
қаражатының орында-
луын қамтамасыз ететін 
о р т а л ы қ т а н д ы р ы л ғ а н 
басқару органы бо-
лып табылады. Оның 
басты міндеті-бюджет   
қаражатының  тиімді 
жұмсалуын бақылау, 
қаржы қозғалысының 
ашықтығын қамтамасыз 
ету және мемлекеттік 
мекемелердің төлем 
тәртібін қадағалау. Осы 
орайда, Қазынашылық 
жүйесіндегі кез-келген 
құқық бұзушылық неме-
се сыбайлас жемқорлық 
көріністері мемлекеттік 
қаржының тиімділігіне, 
э к о н о м и к а л ы қ 
тұрақтылыққа және қоғам 
сеніміне      тікелей әсер 
етеді.

С ы б а й л а с 
жемқорлық тәуекелдері 
Қазынашылық жүйесінде 
бюджет қаражатын      бөлу 
және бекіту кезінде жеке 
мүдделердің көзделуі, 
мемлекеттік сатып 
алу және келісім шарт 
рәсімдерінде әділдіктің 
бұзылуы, есеп беру 
құжаттарына жалған 
ақпарат енгізу, қызметтік 
өкілеттіктерді жеке не-
месе топтық пайда 
үшін пайдалану кезінде 
белең алуы мүмкін. 
Мұндай әрекеттердің ал-
дын алу – мемлекеттік 
мекемелердің сенімділігі 
мен қоғам алдындағы 
ж а у а п к е р ш і л і г і н 
арттырудың  басты шар-
ты. 

Қ а з ы н а ш ы л ы қ 
жүйесінде сыбайлас 
жемқорлықтың алдын алу 
үшін барлық жұмыстарды 
электронды форматқа 

көшіру маңызды. Бұл әдіс 
адам факторын азайтып, 
ашықтық    пен әділдікті 
арттырады. Сонымен 
қатар, ішкі   бақылау 
мен тексеру жүйесін 
күшейту қажет. Әрбір 
төлем мен шешім заңға 
сай, нақты құжатпен рас-
талып отыруы тиіс. Осы 
бағытта қазынашылық 
мониторингі маңызды 
рөл атқарады. Ол 
бюджеттік қаражаттың 
қозғалысын нақты уақыт 
режимінде қадағалап, 
күмәнді немесе заңсыз            
операциялардың ал-
дын алуға  мүмкіндік 
береді. Мониторинг 
жүйесі арқылы қаржы 
ағындарына талдау жаса-
лып, тәуекелді жағдайлар 
анықталады және оларды 
жою бойынша жедел ша-
ралар  қабылданады. 

Қ ы з м е т к е р л е р д і ң 
әдеп мәдениеті мен 
жауапкершілігін арттыру 
үлкен рөл атқарады. Ар-
найы түсіндіру жұмыстары 
мен оқыту семинарла-
рын жиі өткізу олардың 
кәсіби және адамгершілік 
деңгейін жоғарылатады. 
Қоғамдық бақылаудың 
болуы маңызды. 
Мемлекеттік қаржының 
қозғалысын ашық жари-
ялап отырса, халықтың 
сенімі артады және 
жемқорлық тәуекелі аза-
яды.

Қ а з ы н а ш ы л ы қ 
жүйесінде сыбайлас 
жемқорлыққа қарсы 
күрес – тек уәкілетті 
органдардың емес, 
әрбір мемлекеттік 
қызметшінің азаматтық 
борышы. Мемлекеттік 
қаржының тиімді және 
әділ пайдаланылуы 
елдің экономикалық 
өркендеуіне      және 
халықтың әл-ауқатының 
артуына  тікелей  ықпал 
етеді.

Сондықтан әрбір 
қызметкер өз ісіне 
адалдықпен қарап, заң та-
лаптарын   мүлтіксіз орын-
дауы қажет. Тек сонда 
ғана біз ашық, әділ және 
сыбайлас жемқорлықтан 
ада мемлекет  құра  ала-
мыз. 

Г.Абатова, 
Қазалы аудандық 

қазынашылық 
басқармасының 

бас қазынашысы

ТҰМАУДАН САҚТАНАЙЫҚ
Жедел респираторлық вирусты 

жұқпалар мен тұмау –жоғарғы ты-
ныс жолдарының жұқпалы жедел 
вирустық ауруы. 

Тұмау     жұқпасының таратушы 
көзі-науқас     адам. Тұмау      вируста-
ры       адамның тыныс жолдарында, 
мұрын қуысында, өңешінде өсіп-өніп 
көбейеді. Қоздырғыштар ауа арқылы 
тез  тарайды, науқас адамнан сау 
адамға  жөтелгенде, түшкіргенде, 
сөйлескенде,    сонымен қатар, 
науқас     адамның  пайдаланған    зат-
тары  (ыдысы, сүлгісі, қол орамалы, 
кітабы, есік     тұтқасы және  тағы     
басқа)        арқылы  жұғады.

Аурудың жасырын кезеңі  өте 
қысқа.  Вирус ағзаға түскен кезден   
бастап, аурудың алғашқы  белгілері 
білінгенге  дейін 24-48 сағат өтеді. 
Тұмау басталғаннан кейін 3-4  тәулік 
ішінде  аса қауіпті  әрі  жұқпалы бо-
лады. Сондықтан ауырған адамның 
үйде жатып  емделгені, не дәрігерді 
үйге шақырғаны  дұрыс.        

Тұмаудың негізгі белгілері: ауру 
шұғыл басталады, дене қызуы 
39         градусқа және одан да жоғары 
көтеріледі, дене түршігіп, бас және 
бұлшық еттер ауырады, жалпы 
әлсіздік, көзі жасаурап, қызарады.

Сонымен   қатар, тұмау ау-
руы  2    жасқа дейінгі балалар, 
қарттар, созылмалы аурумен ау-
ыратын науқастар арасында ауыр 
түрде өтеді.Ал        екіқабат    әйелдің 
тұмаумен ауруы  өте  қауіпті.  

Тұмау           ауруынан сақтанудың 
ең тиімді шараларының бірі- тұмау 
ауруына қарсы       вакцина ектіру. 
Тұмаудың өріс алуы кезеңі алдында  
халықтың неғұрлым осал топтарына 
(60 жастан асқан адамдар, созыл-
малы өкпе,     жүрек-қан тамыры ау-
рулары, иммундық     жетіспеушілігі 

бар ересектер мен балалар, әлсіз 
және жиі ауыратын балалар, 
жүкті әйелдер) және медицина 
қызметкерлеріне  тұмауға қарсы  
егу шарасы жүргізіледі. Тұмауға 
қарсы егілгендер арасында  ауру 
жеңіл өтеді,  асқыну мен өлім жітім    
жағдайлары   азаяды.

Сонымен  қатар,  науқас    және оны 
қоршаған адамдар тұмаудың жұғу 
жолдарының ең қарапайым  алдын 
алу шараларын білуі тиіс. Науқасқа 
күтім   жүргізгенде  масқа тағу, 
қолды жиі жуу, бөлек сүлгі  пайдала-
уды қадағалаған жөн. Науқас жатқан 
бөлмені желдетіп, ылғалды тазалау 
жұмыстарын  жүргізу  маңызды.

Тұмаудың алдын алу үшін:
 1. Ең тиімді, сенімді жол-тұмауға 

қарсы егілу (вакцинация);
2.Үйдің          ауасын жиі желдету 

арқылы тазарту, бөлмелерді дымқыл 
шүберекпен  сүртіп  тазарту;

3.Бөлмелерді қалыпты 
температуралық режимде ұстау;

4. Жеке бас тазалығын сақтау;
5.Қолды  жиі жуу немесе бірреттік    

ылғалды қол орамал пайдалану не-
месе        беторамалдарды    жиі ау-
ыстыру;

6. Дене шынықтыру, таза ауада 
көбірек болу;

7. Құнарлы және сапалы тамақтану;
8.Халықтың жиі шоғырланатын 

жерінде болуды шектеу.  
Тұмаудың   алғашқы белгілері 

пайда болған кезде өз    бетіңізше 
ем жүргізбей, дәрігерге қаралу 
қажеттігін естен шығармаған  жөн.

Саракүл Шүкірәлиева,
Қазалы аудандық 

санитариялық-
эпидемиологиялық бақылау 

басқармасының 
бас маманы

Қазалы ауданының әкімдігі, ауданнан сайланған  облыстық және аудандық  
мәслихаттың      депутаттары, аудандық қоғамдық кеңес      және  ардагерлер 
кеңесі ауданның білім саласында ұзақ  жылдар  бойы  абыройлы еңбек еткен 
сала ардагері 

МАХАНБЕТОВ ОҢТАЛАП ТӨЛЕГЕНҰЛЫНЫҢ
қайтыс болуына байланысты отбасы мен туған-туыстарының қайғыларына 

ортақтасып, көңіл айтады.
Марқұмның топырағы торқа, жаны жәннатта болсын!

Көңіл айту

2025 жылғы 24 қараша күні сағат 
15:00-де аудандық мәслихаттың 
тұрақты комиссияларының 
бірлескен отырысы өткізіледі. Ко-
миссия отырысының күн тәртібінде 
төмендегідей  мәселелер  қаралады:

1.Мүгедек балаларды әлеуметтік 
және медициналық-педагогикалық 
түзету арқылы қолдау шаралары ту-
ралы;

2.Қазалы аудандық тұрғын үй 
коммуналдық шаруашылығы, жола-
ушылар көлігі және автомобиль жол-
дары бөлімінің атқарған жұмыстары 
және алдағы жоспарлары туралы.

Сонымен қатар, сағат 16:30-да 
аудандық мәслихаттың кезектен 
тыс ХХХХV сессиясы шақырылады. 

Сессияның күн тәртібінде 
төмендегідей мәселелер қаралады:

1.«Қазалы ауданының 
әлеуметтік көмек көрсетудің, оның 
мөлшерлерін белгілеудің және 
мұқтаж азаматтардың жекелеген 
санаттарының тізбесін айқындаудың 
қағидаларын бекіту туралы» Қазалы 
аудандық      мәслихатының 2023 
жылғы          24 қазандағы № 91 
шешіміне  өзгеріс  енгізу  туралы. 

2. Қазалы       ауданы бойын-
ша бөлшек салықтың арнаулы 
салық режимін қолдану кезінде 
мөлшерлеме мөлшерін төмендету 
туралы.

Қазалы аудандық 
мәслихатының аппараты

Хабарландыру


